
Raghuvansha by Kalidas Chapter 4

ರಘುವಂಶಂ ಸರ್ಗಃ 4 ಕಾಲಿದಾಸಕೃತಂ

ಸ ರಾಜ್ಯಂ ಗುರುಣಾ ದತ್ತಂ ಪ್ರತಿಪದ್ಯಾಧಿಕಂ ಬಭೌ .

ದಿನಾಂತೇ ನಿಹಿತಂ ತೇಜಃ ಸವಿತ್ರೇವ ಹುತಾಶನಃ .. 4-1..
ದಿಲೀಪಾನಂತರಂ ರಾಜ್ಯೇ ತಂ ನಿಶಮ್ಯ ಪ್ರತಿಷ್ಠಿತಂ .

ಪೂರ್ವಂ ಪ್ರಧೂಮಿತೋ ರಾಜ್ಞಾಂ ಹೃದಯೇಽಗ್ನಿರಿವೋತ್ಥಿತಃ .. 4-2..
ಪುರುಹೂತಧ್ವಜಸ್ಯೇವ ತಸ್ಯೂನ್ನಯನಪಂಕ್ತಯಃ .
ನವಾಭ್ಯುತ್ಥಾನದರ್ಶಿನ್ಯೋ ನನಂದುಃ ಸಪ್ರಜಾಃ ಪ್ರಜಾಃ .. 4-3..
ಸಮಮೇವ ಸಮಾಕ್ರಾಂತಂ ದ್ವಯಂ ದ್ವಿರದಗಾಮಿನಾ .

ತೇನ ಸಿಂಹಾಸನಂ ಪಿತ್ರ್ಯಮಖಿಲಂ ಚಾರಿಮಂಡಲಂ .. 4-4..

ಛಾಯಾಮಂಡಲಲಕ್ಷ್ಯೇಣ ತಮದೃಶ್ಯಾ ಕಿಲ ಸ್ವಯಂ .

ಪದ್ಮಾ ಪದ್ಮಾತಪತ್ರೇಣ ಭೇಜೇ ಸಾಮ್ರಾಜ್ಯದೀಕ್ಷಿತಂ .. 4-5..

ಪರಿಕಲ್ಪಿತಸಾಂನಿಧ್ಯಾ ಕಾಲೇ ಕಾಲೇ ಚ ಬಂದಿಷು .
ಸ್ತುತ್ಯಂ ಸ್ತುತಿಭಿರರ್ಥ್ಯಾಭಿರುಪತಸ್ಥೇ ಸರಸ್ವತೀ .. 4-6..

ಮನುಪ್ರಭುತಿರ್ಮಾನ್ಯೈರ್ಭುಕ್ತಾ ಯದ್ಯಪಿ ರಾಜಭಿಃ .
ತಥಾಪ್ಯನನ್ಯಪೂರ್ವೇವ ತಸ್ಮಿನ್ನಾಸೀದ್ವಸುಂಧರಾ .. 4-7..

ಸ ಹಿ ಸರ್ವಸ್ಯ ಲೋಕಸ್ಯ ಯುಕ್ತದಂಡತಯಾ ಮನಃ .
ಆದದೇ ನಾತಿಶೀತೋಷ್ಣೋ ನಭಸ್ವಾನಿವ ದಕ್ಷಿಣಃ .. 4-8..
ಮಂದೋತ್ಕಂಠಾಃ ಕೃತಾಸ್ತೇನ ಗುಣಾಧಿಕತಯಾ ಗುರೌ .

ಫಲೇನ ಸಹಕಾರಸ್ಯ ಪುಷ್ಪೋದ್ಗಮ ಇವ ಪ್ರಜಾಃ .. 4-9..
ನಯವಿದ್ಭಿರ್ನವೇ ರಾಜ್ಞಿ ಸದಸಚ್ಚೋಪದರ್ಶಿತಂ .

ಪೂರ್ವ ಏವಾಭವತ್ಪಕ್ಷಸ್ತಸ್ಮಿನ್ನಾಭವದುತ್ತರಃ .. 4-10..
ಪಂಚಾನಾಮಪಿ ಭೂತಾನಾಮುತ್ಕರ್ಷಂ ಪುಪುಷುರ್ಗುಣಾಃ .
ನವೇ ತಸ್ಮಿನ್ಮಹೀಪಾಲೇ ಸರ್ವಂ ನವಮಿವಾಭವತ್ .. 4-11..

ಯಥಾ ಪ್ರಹ್ಲಾದನಾಚ್ಚಂದ್ರಃ ಪ್ರತಾಪಾತ್ತಪನೋ ಯಥಾ .

ತಥೈವ ಸೋಽಭೂದನ್ವರ್ಥೋ ರಾಜಾ ಪ್ರಕೃತಿರಂಜನಾತ್ .. 4-12..

ಕಾಮಂ ಕರ್ಣಾಂತವಿಶ್ರಾಂತೇ ವಿಶಾಲೇ ತಸ್ಯ ಲೋಚನೇ .

ಚಕ್ಷುಷ್ಮತ್ತಾ ತು ಶಾಸ್ತ್ರೇಣ ಸೂಕ್ಷ್ಮಕಾರ್ಯಾರ್ಥದರ್ಶಿನಾ .. 4-13..

ಲಬ್ಧಪ್ರಶಮನಸ್ವಸ್ಥಮಥೈನಂ ಸಮುಪಸ್ಥಿತಾ .

ಪಾರ್ಥಿವಶ್ರೀರ್ದ್ವಿತೀಯೇವ ಶರತ್ಪಂಕಜಲಕ್ಷಣಾ .. 4-14..

ನಿರ್ವೃಷ್ಟಲಘುಭಿರ್ಮೇಘೈರ್ಮುಕ್ತವರ್ತ್ಮಾ ಸುದುಃಸಹಃ .
ಪ್ರತಾಪಸ್ತಸ್ಯ ಭಾನೋಶ್ಚ ಯುಗಪದ್ವ್ಯಾನಶೇ ದಿಶಃ .. 4-15..
ವಾರ್ಷಿಕಂ ಸಂಜಹಾರೇಂದ್ರೋ ಧನುರ್ಜೈತ್ರಂ ರಘುರ್ದಧೌ .

ಪ್ರಜಾರ್ಥಸಾಧನೇ ತೌ ಹಿ ಪರ್ಯಾಯೋದ್ಯತಕಾರ್ಮುಕೌ .. 4-16..

ಪುಂಡರೀಕಾತಪತ್ರಸ್ತಂ ವಿಕಸತ್ಕಾಶಚಾಮರಃ .
ಋತುರ್ವಿಡಂಬಯಾಮಾಸ ನ ಪುನಃ ಪ್ರಾಪ ತಚ್ಛ್ರಿಯಂ .. 4-17..

ಪ್ರಸಾದಸುಮುಖೇ ತಸ್ಮಿಂಶ್ಚಂದ್ರೇ ಚ ವಿಶದಪ್ರಭೇ .

ತದಾ ಚಕ್ಷುಷ್ಮತಾಂ ಪ್ರೀತಿರಾಸೀತ್ಸಮರಸಾ ದ್ವಯೋಃ .. 4-18..
ಹಂಸಶ್ರೇಣೀಷು ತಾರಾಸು ಕುಮುದ್ವತ್ಸು ಚ ವಾರಿಷು .
ವಿಭೂತಯಸ್ತದೀಯಾನಾಂ ಪರ್ಯಸ್ತಾ ಯಶಸಾಮಿವ .. 4-19..

ಇಕ್ಷುಚ್ಛಾಯನಿಷಾದಿನ್ಯಸ್ತಸ್ಯ ಗೋಪ್ತುರ್ಗುಣೋದಯಂ .

ಆಕುಮಾರಕಥೋದ್ಧಾತಂ ಶಾಲಿಗೋಪ್ಯೋ ಜಗುರ್ಯಶಃ .. 4-20..
ಪ್ರಸಸಾದೋದಯಾದಂಭಃ ಕುಂಭಯೋನೇರ್ಮಹೌಜಸಃ .
ರಘೋರಭಿಭವಾಶಂಕಿ ಚುಕ್ಷುಭೇ ದ್ವಿಷತಾಂ ಮನಃ.. 4-21..
ಮದೋದಗ್ರಾಃ ಕಕುದ್ಮಂತಃ ಸರಿತಾಂ ಕೂಲಮುದ್ರುಜಾಃ .
ಲೀಲಾಖೇಲಮನುಪ್ರಾಪುರ್ಮಹೋಕ್ಷಾಸ್ತಸ್ಯ ವಿಕ್ರಮಂ.. 4-22..
ಪ್ರಸವೈಃ ಸಪ್ತಪರ್ಣಾನಾಂ ಮದಗಂಧಿಭಿರಾಹತಾಃ .
ಅಸೂಯಯೇವ ತನ್ನಾಗಾಃ ಸಪ್ತಧೈವ ಪ್ರಸುಸ್ರುವುಃ.. 4-23..
ಸರಿತಃ ಕುರ್ವತೀ ಗಾಧಾಃ ಪಥಶ್ಚಾಶ್ಯಾನಕರ್ದಮಾನ್ .

ಯಾತ್ರಾಯೈ ಚೋದಯಾಮಾಸ ತಂ ಶಕ್ತೇಃ ಪ್ರಥಮಂ ಶರತ್.. 4-24..

ತಸ್ಮೈ ಸಮ್ಯಗ್ಘುತೋ ವಹ್ನಿರ್ವಾಜಿನೀರಾಜನಾವಿಧೌ .

ಪ್ರದಕ್ಷಿಣಾರ್ಚಿರ್ವ್ಯಾಜೇನ ಹಸ್ತೇನೇವ ಜಯಂ ದದೌ.. 4-25..
ಸ ಗುಪ್ತಮೂಲಪ್ರತ್ಯಂತಃ ಶುದ್ಧಪಾರ್ಷ್ಣಿರಯಾನ್ವಿತಃ .
ಷಡ್ವಿಧಂ ಬಲಮಾದಾಯ ಪ್ರತಸ್ಥೇ ದಿಗ್ಜಿಗೀಷಯಾ.. 4-26..
ಅವಾಕಿರನ್ವಯೋವೃದ್ಧಾಸ್ತಂ ಲಾಜೈಃ ಪೌರಯೋಷಿತಃ .
ಪೃಷತೈರ್ಮಂದರೋದ್ಧೂತೈಃ ಕ್ಷೀರೋರ್ಮಯ ಇವಾಚ್ಯುತಂ.. 4-27..
ಸಯಯೌ ಪ್ರಥಮಂ ಪ್ರಾಚೀಂ ತುಲ್ಯಃ ಪ್ರಾಚೀನಬರ್ಹಿಷಾ .

ಅಹಿತಾನನಿಲೋದ್ಧೂತೈಸ್ತರ್ಜಯನ್ನಿವ ಕೇತುಭಿಃ.. 4-28..
ರಜೋಭಿಃ ಸ್ಯಂದನೋದ್ಧೂತೈರ್ಗಜೈಶ್ಚ ಘನಸಂನಿಭೈಃ .
ಭುವಸ್ತಲಮಿವ ವ್ಯೋಮ ಕುರ್ವನ್ವ್ಯೋಮೇವ ಭೂತಲಂ.. 4-29..

ಪ್ರತಾಪೋಽಗ್ರೇ ತತಃ ಶಬ್ದಃ ಪರಾಗಸ್ತದನಂತರಂ .

ಯಯೌ ಪಶ್ಚಾದ್ರಥಾದೀತಿ ಚತುಃಸ್ಕಂಧೇವ ಸಾ ಚಮೂಃ.. 4-30..
ಮರುಪೃಷ್ಠಾನ್ಯುದಂಭಾಂಸಿ ನಾವ್ಯಾಃ ಸುಪ್ರತರಾ ನದೀಃ .
ವಿಪಿನಾನಿ ಪ್ರಕಾಶಾನಿ ಶಕ್ತಿಮತ್ತ್ವಾಚ್ಚಕಾರ ಸಃ.. 4-31..
ಸ ಸೇನಾಂ ಮಹತೀಂ ಕರ್ಷನ್ಪೂರ್ವಸಾಗರಗಾಮಿನೀಂ .

ಬಭೌ ಹರಜಟಾಭ್ರಷ್ಟಾಂ ಗಂಗಾಮಿವ ಭಗೀರಥಃ.. 4-32..
ತ್ಯಾಜಿತೈಃ ಫಲಮುತ್ಖಾತೈರ್ಭಗ್ನೈಶ್ಚ ಬಹುಧಾ ನೃಪೈಃ .
ತಸ್ಯಾಸೀದುಲ್ಬಣೋ ಮಾರ್ಗಃ ಪಾದಪೈರಿವ ದಂತಿನಃ.. 4-33..
ಪೌರಸ್ತ್ಯಾನೇವಮಾಕ್ರಾಮಂಸ್ತಾಂಸ್ತಾಂಜನಪದಾಂಜಯೀ .

ಪ್ರಾಪ ತಾಲೀವನಶ್ಯಾಮಮುಪಕಂಠಂ ಮಹೋದಧೇಃ.. 4-34..
ಅನಮ್ರಾಣಾಂ ಸಮುದ್ಧರ್ತುಸ್ತಸ್ಮಾತ್ಸಿಂಧುರಯಾದಿವ .

ಆತ್ಮಾ ಸಂರಕ್ಷಿತಃ ಸುಹ್ಮೈರ್ವೃತ್ತಿಮಾಶ್ರಿತ್ಯ ವೈತಸೀಂ.. 4-35..
ವಂಗಾನುತ್ಖಾಯ ತರಸಾ ನೇತಾ ನೌಸಾಧನೋದ್ಯತಾನ್ .

ನಿಚಖಾನ ಜಯಸ್ತಂಭಾನ್ಗಂಗಾಸ್ರೋತೋಂತರೇಷು ಸಃ.. 4-36..
ಆಪಾದಪದ್ಮಪ್ರಣತಾಃ ಕಲಮಾ ಇವ ತೇ ರಘುಂ .

ಫಲೈಃ ಸಂವರ್ಧಯಾಮಾಸುರುತ್ಖಾತಪ್ರತಿರೋಪಿತಾಃ.. 4-37..
ಸ ತೀರ್ತ್ವಾ ಕಪಿಶಾಂ ಸೈನ್ಯೈರ್ಬದ್ಧದ್ವಿರದಸೇತುಭಿಃ .
ಉತ್ಕಲಾದರ್ಶಿತಪಥಃ ಕಲಿಂಗಾಭಿಮುಖೋ ಯಯೌ.. 4-38..
ಸ ಪ್ರತಾಪಂ ಮಹೇಂದ್ರಸ್ಯ ಮೂರ್ಧ್ನಿ ತೀಕ್ಷ್ಣಂ ನ್ಯವೇಶಯತ್ .

ಅಂಕುಶಂ ದ್ವಿರದಸ್ಯೇವಯಂತಾ ಗಂಭೀರವೇದಿನಃ.. 4-39..
ಪ್ರತಿಜಗ್ರಾಹ ಕಾಲಿಂಗಸ್ತಮಸ್ತ್ರೈರ್ಗಜಸಾಧನಃ .
ಪಕ್ಷಚ್ಛೇದೋದ್ಯತಂ ಶಕ್ರಂ ಶಿಲಾವರ್ಷೀವ ಪರ್ವತಃ.. 4-40..
ದ್ವಿಷಾಂ ವಿಷಹ್ಯ ಕಾಕುತ್ಸ್ಥಸ್ತತ್ರ ನಾರಾಚದುರ್ದಿನಂ .

ಸನ್ಮಂಗಲಸ್ನಾತ ಇವ ಪ್ರತಿಪೇದೇ ಜಯಶ್ರಿಯಂ .. 4-41..

ತಾಂಬೂಲೀನಾಂ ದಲೈಸ್ತತ್ರ ರಚಿತಾಪಾನಭೂಮಯಃ .
ನಾರಿಕೇಲಾಸವಂಯೋಧಾಃ ಶಾತ್ರವಂ ಚ ಪಪುರ್ಯಶಃ .. 4-42..
ಗೃಹೀತಪ್ರತಿಮುಕ್ತಸ್ಯ ಸ ಧರ್ಮವಿಜಯೀ ನೃಪಃ .
ಶ್ರಿಯಂ ಮಹೇಂದ್ರನಾಥಸ್ಯ ಜಹಾರ ನ ತು ಮೇದಿನೀಂ .. 4-43..

ತತೋ ವೇಲಾತಟೇನೈವ ಫಲವತ್ಪೂಗಮಾಲಿನಾ .

ಅಗಸ್ತ್ಯಾಚರಿತಾಮಾಶಾಮನಾಶಾಸ್ಯಜಯೋಯಯೌ .. 4-44..

ಸ ಸೈನ್ಯಪರಿಭೋಗೇಣ ಗಜದಾನಸುಗಂಧಿನಾ .

ಕಾವೇರೀಂ ಸರಿತಾಂ ಪತ್ಯುಃ ಶಂಕನೀಯಾಮಿವಾಕರೋತ್ .. 4-45..

ಬಲೈರಧ್ಯುಷಿತಾಸ್ತಸ್ಯ ವಿಜಿಗೀಷೋರ್ಗತಧ್ವನಃ .
ಮಾರೀಚೋದ್ಭ್ರಾಂತಹಾರೀತಾ ಮಲಯಾದ್ರೇರುಪತ್ಯಕಾಃ .. 4-46..
ಸಸಂಜುರಶ್ವಕ್ಷುಣ್ಣಾನಮೇಲಾನಾಮುತ್ಪತಿಷ್ಣವಃ .
ತುಲ್ಯಗಂಧಿಷು ಮತ್ತೇಭಕಟೇಷು ಫಲರೇಣವಃ .. 4-47..
ಭೋಗಿವೇಷ್ಟನಮಾರ್ಗೇಷು ಚಂದನಾನಾಂ ಸಮರ್ಪಿತಂ .

ನಾಸ್ರಸತ್ಕರಿಣಾಂ ಗ್ರೈವಂ ತ್ರಿಪದೀಚ್ಛೇದಿನಾಮಪಿ .. 4-48..

ದಿಶಿ ಮಂದಾಯತೇ ತೇಜೋ ದಕ್ಷಿಣಸ್ಯಾಂ ರವೇರಪಿ .

ತಸ್ಯಾಮೇವ ರಘೋಃ ಪಾಂಡ್ಯಾಃ ಪ್ರತಾಪಂ ನ ವಿಷೇಹಿರೇ .. 4-49..

ತಾಮ್ರಪರ್ಣೀಸಮೇತಸ್ಯ ಮುಕ್ತಾಸಾರಂ ಮಹೋದಧೇಃ .
ತೇ ನಿಪತ್ಯ ದದುಸ್ತಸ್ಮೈಯಶಃ ಸ್ವಮಿವ ಸಂಚಿತಂ .. 4-50..

ಸ ನಿರ್ವಿಶ್ಯ ಯಥಾಕಾಮಂ ತಟೇಷ್ವಾಲೀನಚಂದನೌ .

